
“Ta’limda kreativ yondashuv yo’llarini rivojlantirishning dolzarb masalalari” mavzusidagi 

Respublika ilmiy-amaliy ON-LINE konferensiya materiallari Jizzax: 2021 yil 281 bet 

 

 O‘zbekiston Respublikasining 2020-yil 23-sentabrdagi Ta`lim to`g`risidagi qonuni 

O`zbekiston Respublikasi prezidentining 2020- 6- noyabrdagi “O`zbekistonning yangi taraqqiyot 

davrida ta`lim tarbiya va ilm fan sohalarini rivojlantirish chora –tadbirlari to`g`risida”gi PF-6108 

farmoni, “Ta`lim-tarbiya tizimini yanada takomillashtirishga oid qo`shimcha chora-tadbirlar 

to`g`risida”gi PQ-4884-qarorida ko`rsatib o`tilgan va belgilangan ustuvor vazifalar ijrosini 

ta`minlash maqsadida mualliflar o`z maqolalarida “Ta'limda kreativ yondashuv yo'llarini 

rivojlantirishning dolzarb masalalari” mavzusiga oid o`z fikr va mulohazalarini ushbu respublika 

ilmiy-amaliy ON-LINE konferensiyasi to`plamida bayon qilishgan. 

 

   Tahrir hay’ati 

A.Sh.Xolmuroov Iqtisod fanlari nomzodi, Jizzax viloyati XTXQTMOHM direktori 

Sh.D.Abdurashidov Jizzax viloyati XTXQTMOHM direktor o`rinbosari 

R.Q.Karimov Jizzax viloyat “Pedagogika va psixologiya, ta`lim texnologiyalari” 

kafedrasi dotsenti 

M.A.Tilakova Jizzax viloyat “Pedagogika va psixologiya, ta`lim texnologiyalari” 

kafedrasi muduri. Pedagogika fanlar bo`yicha falsafa doktori(PhD) 

Sh.H.Haydarov Jizzax viloyat “Pedagogika va psixologiya, ta`lim texnologiyalari” 

kafedrasi  o`qituvchisi 

M.G`.Mo`minjonova Jizzax viloyat “Pedagogika va psixologiya, ta`lim texnologiyalari” 

kafedrasi katta o`qituvchisi 

N.Ya Qurbonov Jizzax viloyat “Pedagogika va psixologiya, ta`lim texnologiyalari” 

kafedrasi katta o`qituvchisi 

Ch.Yunusova Jizzax viloyat “Pedagogika va psixologiya, ta`lim texnologiyalari” 

kafedrasi  o`qituvchisi 

Texnik muharrir 

G.T.Hamrayeva 

Jizzax viloyat “Pedagogika va psixologiya, ta`lim texnologiyalari” 

kafedrasi kabinet mudirasi 

 

 

To`plamda o`rin olgan maqolalarning saviyasi sifati va ilmiy dalillarning haqqoniyligi hamda 

mazmuni uchun mualliflar masuldirlar. 

To`plam materiallari Jizzax viloyati XTXQTMO Hududiy markazi ilmiy metodik 

kengashining 2021 yil ____ sentabrdagi _______sonli qarori bilan nashrga tavsiya etilgan. 

BOLALAR PSIXIKANING RIVOJLANISHINI BELGILAYDIGAN OMILLAR 

 

Anomal rivojlanish turi oliy nerv sistemasining shikastlanish vaqtiga bog’liq. Bolaning 3 

yoshigacha va 3 yoshidan keyin yuzaga keladigan markaziy nerv sistemasining shikastlanishi har xil 

turdagi dizontogenezlarning shakllanishiga olib keladi. Agar shikastlanish bola 3 yoshga kirguniga 

qadar sodir bo’lgan bo’lsa, bu holda bola nuqsonli rivojlanadi. Rivojlanish sodir bo’ladi, biroq u 

buzilgan bo’ladi: rivojlanmay qolish (oligofreniya), rivojlanishning orqada qolishi (alaliya) paydo 

bo’ladi. Agar psixikaning buzilishi bola 3 yoshga to’lganidan keyin sodir bo’lsa, bunda shakllanib 

bo’lgan psixik funktsiyalarning yemirilishi (yo’qotilishi) sodir bo’ladi. Bunday hollarda aniq 

ifodalangan salbiy dinamika kuzatiladi, ya’ni bolaning psixik holati yomonlashib boraveradi va 

psixikaning butunlay yemirilishiga olib keladi. 

Anomal rivojlanish turi buzilish bosh miya qobig’ining  qaysi uchastkalari shikastlanganiga 

hamda buzilishning og’irlik darajasiga bog’liq bo’ladi. 

Oliy psixik funktsiyalar inson psixikasini hayvon psixikasidan ajratib turadigan bosh omildir. 

Oliy psixik funktsiyalar deb o’z kelib chiqishiga ko’ra ijtimoiy ruh kasb etgan, insonning hayoti 

davomida shakllanadigan, o’zlarining amalga oshish usuliga ko’ra ixtiyoriy bo’lgan va nutq orqali 

ifodalanadigan murakkab psixik jarayonlarga aytiladi. Psixik funktsiyalarning ikkita darajasi 

farqlanadi: tabiiy psixik hodisalar va madaniy psixik hodisalar. 

Tabiiy psixik hodisalar psixik rivojlanishning shunday asosiki, inson ular bilan birga tug’iladi, 

ya’ni ular nasldan naslga meros bo’lib o’tadi. 

Madaniy psixik hodisalar esa insoniyat jamiyatining madaniyati ta’siri ostida shakllanadi. 

Madaniyat deganda sivilizatsiya erishgan jami yutuqlar ko’zda tutiladi. Sivilizatsiyaning bosh yutug’i 

bu, shubhasiz, og’zaki va yozma nutqning yuzaga kelishidir. 

Oliy psixik funktsiyalarning ikkinchi darajasi insonning hayoti davomida shakllanadi. Uning 

shakllanish mexanizmi qanday?  

Bunda avval o’tgan ajdodlarning madaniy-tarixiy tajribasi, bilimlari nutq va tarbiya vositasida 

o’zlashtiriladi. Aynan shu nuqtai nazar L.S.Vigotskiyning “Psixikaning kelib chiqishi va 

rivojlanishining madaniy-tarixiy nazariyasi” nomiga asos bo’ldi.  

Dizontogenez – bolalikda oliy psixik funktsiyalar shakllanishining buzilishi.  

1-turdagi dizontogenez. Rivojlanmay qolish (mexanizmi: psixik funktsiyalarning rivojlanishida 

to’xtash kuzatiladi).  

Bunday dizontogenezda shikastlanish ancha erta sodir bo’ladi. Bunda miya tizimlarining, 

birinchi navbatda uzoq muddat rivojlanadigan, nisbatan murakkabroq tuzilishga ega bo’lgan miya 

tizimlarining ochiq-oydin rivojlanmay qolishi kuzatiladi. Shuningdek genetik rivojlanish nuqsonlari, 

bachadon ichida, tug’ruq va erta postnatal bir qator ta’sirlarda yuz beradigan yetilmagan miyaning 

diffuz shikastlanishllari miya tizimlarining rivojlanmay qolishiga olib keladi. 

2-turdagi dizontogenez. Rivojlanishning orqada qolishi (bir yoki bir nechta psixik 

funktsiyalarning sekin sur’atda shakllanishi bilan xarakterlanadi). 

Rivojlanishning orqada qolishida namoyon bo’ladigan psixik dizontogenezda bilish va 

emotsional sohalarning rivojlanish sur’atlari sekinlashadi. Rivojlanishning orqada qolishini genetik 

omillar, surunkali kasalliklar, nomaqbul tarbiya sharoitlari, ifektsiyalar, intkosikatsiyalar, bosh 

miyaning jarohatlanishi keltirib chiqarishi mumkin. 

Dizontogenezning bu turida yetishmagan funktsiyalar bilan bir qatorda saqlangan funktsiyalar 

ham bo’ladi va ular korrektsiyalash yo’li bilan yaxshi rivojlanishi mumkin.  

3-turdagi dizontogenez. Shikastlangan rivojlanish (avval shakllangan funktsiyalarning zararli 

omillar ta’siri ostida yemirilishi bilan xarakterlanadi). 

Shikastlangan rivojlanish irsiy kasalliklar, infektsiyalar, intoksikatsiyalar, markaziy nerv 

sistemasining jarohatlanishi oqibatida yuzaga kelishi mumkin, ya’ni shikastlangan rivojlanish 

sabablari 1- va 2-turdagi rivojlanishdagi kamchiliklar  sabablari bilan bir xil. Ushbu rivojlanish 

turining asosiy farqi shundaki, bunda miyaga qaratilgan patologik ta’sir ancha kech sodir bo’ladi va 

buning natijasida miya tizimlarining ancha qismi shakllanib ulgurgan bo’ladi. Dizontogenezning 

o’ziga xosligi shundaki, bir qator shakllangan psixik funktsiyalarning qo’pol shikastlanganligi va 

ontogenetik jihatdan ancha yosh hosilalar (manglay tizimlari)ning rivojlanmay qolganligi o’zaro 

qo’shilib ketgani kuzatiladi. Bunda psixik rivojlanish og’ir kechadi, intellekt va xulqning qo’pol 

buzilishi kuzatiladi. 

4-turdagi dizontogenez. Buzilgan rivojlanish Buzilgan rivojlanishda umumiy rivojlanishning 

orqada qolishi, shikastlangan rivojlanish va alohida psixik funktsiyalarning tezkor rivojlanishi 

murakkab tarzda qo’shilib ketgani kuzatiladi. So’nggi paytlarda rivojlanishdagi bunday buzilish bosh 

miyaning organik shikastlanishi bilan bog’liq degan fikrlar bildirilmoqda. Dizontogenezning bu turi 

uchun aniq ifodalangan asinxroniya xos bulib, bunda alohida tizimlarning rivojlanish ketma-ketligi 

buziladi. Autizmning yuzaga kelishi, ayniqsa erta rivojlanish bosqichlarida ko’p jihatdan atrofdan 

diffuziyali qo’rqish bilan bog’liq. Muloqotning yetishmasligi bolaning ijtimoiy rivojlanishiga xalal 

beradigan muhim to’siq bo’ladi. Bunday bolalarda ikkita xususiyat kuzatiladi: hissiy buzilishlar; 

buzilgan tafakkur – bola umumlashma ijtimoiy tajribaga emas, balki o’zining shaxsiy xulosalari, 

umumlashlariga tayanadi. 

5-turdagi dizontogenez. Rivojlanishning yetishmasligi (yoki defitsitar rivojlanish). Bunda 

eshitish, ko’rish, tayanch-harakat apparatidagi og’ir nuqsonlar sababli bolalarda sensor stimullarning 

yetishmasligi hissiy sohaning buzilishiga olib keladi, natijada bunday bolalar shaxsining patologik 

rivojlanishi kuzatiladi. Bunda oliy psixik funktsiyalar axborot yetishmasligi sharoitida shakllanadi, 

natijada oliy psixik funktsiyalarning shakllanish jarayoni buziladi. 

Dizontogenezning bu turida eshitish, ko’rish analizatorlarining birlamchi buzilishi ular bilan 

bevosita bog’liq funktsiyalarning rivojlanmay qolishiga, shuningdek boshqa bir qator funktsiyalar 

rivojlanishining sekinlashuviga olib keladi. Ayrim psixik funktsiyalar rivojlanishining buzilishi butun 

boshli psixik rivojlanishga to’sqinlik qiladi. 

Defitsitar rivojlanishda bolaning psixik rivojlanishi ushbu funktsiyaning qay darajada chuqur 

shikastlanganligiga bog’liq. Bunda intellektual sohaning va boshqa sensor tizimlarning saqlanib 

qolgan imkoniyatlari hal qiluvchi ahamiyatga ega. Alohida sersor tizimlarning buzilishi natijasida 

sodir bo’lgan defitsitar rivojlanish o’rnini boshqa aloqa kanallari va intellektual imkoniyatlarning 

saqlanib qolgani hisobiga qoplash mumkin. Bunda mos ta’lim va tarbiya sharoitlarini yaratish evaziga 

rivojlanishdagi yetishmovchilik o’rnini qoplash mumkin. bunday hollarda  yetarli darajadagi 

korrektsion ish olib borilmasa, bolaning bilish faoliyatida ham, shaxsida ham orqada qolish sodir 

bo’ladi. 

6-turdagi dizontogenez. Nosoz rivojlanish (disgarmonicheskoe razvitie). Bunda bilish faoliyati 

saqlangan bolada xulq-atvor buzilishi kuzatiladi. Nosoz yoki nonomal rivojlanishda shaxslar 

shakllanadi. Ular tashqi muhit ta’sirlariga muvofiq kelmaydigan munosabat bildirishlari bilan ajralib 

turadilar. Buning natijasida ularning xulq-atvorlari u yoki bu darajada buzilgan bo’ladi, ularning atrof 

muhitga moslashuvi qiyin kechadi. 

Nosoz rivojlanish ko’proq hollarda irsiyat bilan bog’liq psixopatiyalarda o’z ifodasini topadi. 

Psixopatiyaning ifodalanganlik darajasi va xatto uning shakllanishining o’zi ko’p jihatdan bola 

tarbiyalanayotgan sharoit va atrof muhitga bog’liq.  

Rivojlanishdagi buzilishlar qancha erta tashxislansa va korrektsiyalansa, shuncha ijobiy 

natijaga erishish mumkin.  

UMUMIY O‘RTA TA’LIM MAKTABLARIDA TEXNOLOGIYA TA’LIMI DARSLARI 

ORQALI O‘QUVCHILARNING   IJODKORLIK QOBILIYATLARINI 

SHAKLLANTIRISH YO’LLARI 

 

         Mamlakatni rivojlanishi uchun oʻquvchi yoshlarni kasb tanlash borasidagi masalalarga toʻgʻri 

yondoshishga oʻrgatish, kasbga nisbatan qobiliyatni rivojlantirish, oʻz ishiga muhabbatni uygʻotmoq 

lozimdir. Bizga maʻlumki, fan texnika taraqqiy etib boraverar ekan raqobat kuchayaveradi. Raqobat 

esa ijodkorlikni talab qiladi. Shunday ekan qanday kasb boʻlishidan qatʻiy nazar ijodkorlikni talab 

qiladigan zamonga raqobatbardosh kadr zarurdir.Qobiliyatni yoshlikdan rivojlantirish ijodiy 

faoliyatning oʻsishida muhim rol oʻynaydi.Biz tadqiqotni olib borish jarayonida o‘quvchilarning 

ijodkorlik qobiliyatlarini shakllantirish texnologiya ta’limi darslarida amalga oshirilish usullarini 

o‘rganib, texnologiya taʻlimi darslari orqali oʻquvchilar ijodkorlik qobiliyatini shakllantirish ijtimoiy-

foydali mehnat orqali namoyon boʻladi degan xulosaga keldik. 

Tajribalar shuni koʻrsatmoqdaki, mehnat va har qanday ijtimoiy faoliyat irodani 

shakllantirish, harakterni tarbiyalashning asosiy vositasidir. Busiz siyosiy-gʻoyaviy tarbiya ham 

muvaffaqiyatli boʻlishi mumkin emas.Oʻquvchi ijodiy harakterdagi topshiriqlarni bajarishga 

kirishganda uni oxiriga yetkazolmasligi mumkin va u oʻz kuchiga ishonmay qoladi, bunday holda 

